
Pashupatasutram

పాశుపతసూత్రమ్

॥ ఓం శ్రీసచ్చిదానన్దాయ   నమః ॥
అథ శ్రీలకులీశకృతం  పాశుపతసూత్రమ్  ।

ప్రథమోఽధ్యాయః  ।

॥ పదార్థోపన్యాసః  ॥
అథాతః పశుపతేః పాశుపతంయోగవిధిం వ్యాఖ్యాస్యామః ॥ ౧.౧ ॥
॥ భస్మప్రకరణమ్  ఏవం యమప్రకరణమ్  ॥
భస్మనా త్రిషవణం  స్నాయీత ॥ ౧.౨ ॥
భస్మని శయీత ॥ ౧.౩ ॥
అనుస్నానమ్ ॥ ౧.౪ ॥
నిర్మాల్యమ్ ॥ ౧.౫ ॥
లిఙ్గధారీ  ॥ ౧.౬ ॥
ఆయతనవాసీ ॥ ౧.౭ ॥
హసితగీతనృత్తడుణ్డుఙ్కారనమస్కారజప్యోపహారేణోపతిష్ఠేత్   ॥ ౧.౮ ॥
మహాదేవస్య దక్షిణామూర్తేః ॥ ౧.౯ ॥
॥ ఆయతనప్రకరణమ్  ॥
ఏకవాసాః ॥ ౧.౧౦ ॥
అవాసా వా ॥ ౧.౧౧ ॥
మూత్రపురీషం  నావేక్షేత్॥ ౧.౧౨ ॥
స్త్రీశూద్రం   నాభిభాషేత్॥ ౧.౧౩ ॥

పాశుపతసూత్రమ్

యద్యవేక్షేద్యద్యభిభాషేత్ ॥ ౧.౧౪ ॥
ఉపస్పృశ్య ॥ ౧.౧౫ ॥
ప్రాణాయామం  కృత్వా ॥ ౧.౧౬ ॥
రౌద్రీం  గాయత్రీం  బహురూపీం వా జపేత్ ॥ ౧.౧౭ ॥
అకలుషమతేః ॥ ౧.౧౮ ॥
చరతః ॥ ౧.౧౯ ॥
తతోఽస్య యోగః ప్రవర్తతే   ॥ ౧.౨౦ ॥
॥ ఆధికారికమ్ ఐశ్వర్యప్రకరణమ్  ॥
దర్శనశ్రవణమననవిజ్ఞానాని   చాస్య ప్రవర్తన్తే    ॥ ౧.౨౧ ॥
సర్వజ్ఞతా  ॥ ౧.౨౨ ॥
మనోజవిత్వమ్ ॥ ౧.౨౩ ॥
కామరూపిత్వమ్ ॥ ౧.౨౪ ॥
వికరణః ॥ ౧.౨౫ ॥
ధర్మిత్వం చ ॥ ౧.౨౬ ॥
॥ షట్సూత్రీప్రకరణమ్   ॥
సర్వే చాస్య వశ్యా భవన్తి ॥ ౧.౨౭ ॥
సర్వేషాం చావశ్యో భవతి ॥ ౧.౨౮ ॥
సర్వాంశ్చావిశతి ॥ ౧.౨౯ ॥
సర్వేషాం చానావేశ్యో భవతి ॥ ౧.౩౦ ॥
సర్వే చాస్య వధ్యా భవన్తి ॥ ౧.౩౧ ॥
సర్వేషాం చావధ్యో భవతి ॥ ౧.౩౨ ॥
॥ ఐశ్వర్యనిత్యత్వప్రకరణమ్  ॥
అభీతః ॥ ౧.౩౩ ॥
అక్షయః ॥ ౧.౩౪ ॥

పాశుపతసూత్రమ్

అజరః ॥ ౧.౩౫ ॥
అమరః ॥ ౧.౩౬ ॥
సర్వత్ర చాప్రతిహతగతిర్భవతి  ॥ ౧.౩౭ ॥
ఇత్యేతైర్గుణైర్యుక్తో    భగవతో మహాదేవస్య మహాగణపతిర్భవతి ॥ ౧.౩౮ ॥
॥ సద్యోఽజాతమన్త్రప్రకరణమ్   ॥
అత్రేదం  బ్రహ్మ  జపేత్ ॥ ౧.౩౯ ॥
సద్యోఽజాతం ప్రపద్యామి  ॥ ౧.౪౦ ॥
సద్యోఽజాతాయ వై నమః ॥ ౧.౪౧ ॥
భవే భవే నాతిభవే ॥ ౧.౪౨ ॥
భజస్వ మామ్ ॥ ౧.౪౩ ॥
భవోద్భవః ॥ ౧.౪౪ ॥

ద్వితీయోఽధ్యాయః ।

॥ ఆధికారికం కార్యకారణప్రకరణమ్  ॥
వామః ॥౨.౧ ॥
దేవస్య ॥౨.౨ ॥
జ్యేష్ఠస్య  ॥౨.౩ ॥
రుద్రస్య  ॥౨.౪ ॥
కలితాసనమ్ ॥౨.౫ ॥
సార్వకామిక ఇత్యాచక్షతే ॥౨.౬ ॥
॥ ఆనుషఙ్గకం  కార్యకారణప్రకరణమ్  ॥
అమఙ్గలం  చాత్ర మఙ్గలం  భవతి ॥౨.౭ ॥
అపసవ్యం చ ప్రదక్షిణమ్  ॥౨.౮ ॥
తస్మాదుభయథా యష్టవ్యః  ॥౨.౯ ॥

దేవవత్పితృవచ్చ ॥౨.౧౦ ॥
ఉభయం తు రుద్రే దేవాః పితరశ్చ ॥౨.౧౧ ॥
॥ చర్యాప్రకరణమ్  ॥
హర్షాప్రమాదీ   ॥౨.౧౨ ॥
చర్యాయాం చర్యాయామ్ ॥౨.౧౩ ॥
మాహాత్మ్యమవాప్నోతి ॥౨.౧౪ ॥
అతిదత్తమతీష్టమ్  ॥౨.౧౫ ॥
అతితప్తం తపస్తథా ॥౨.౧౬ ॥
అత్యాగతిం గమయతే ॥౨.౧౭ ॥
తస్మాత్ ॥౨.౧౮ ॥
భూయస్తపశ్చరేత్ ॥౨.౧౯ ॥
నాన్యభక్తిస్తు శఙ్కరే ॥౨.౨౦ ॥
॥వామదేవమన్త్రప్రకరణమ్   ॥
అత్రేదం  బ్రహ్మ  జపేత్ ॥౨.౨౧ ॥
వామదేవాయ నమో జ్యేష్ఠాయ  నమో రుద్రాయ  నమః ॥౨.౨౨ ॥
కాలాయ నమః ॥౨.౨౩ ॥
కలవికరణాయ నమః ॥౨.౨౪ ॥
బలప్రమథనాయ  నమః ॥౨.౨౫ ॥
సర్వభూతదమనాయ నమః ॥౨.౨౬ ॥
మనోఽమనాయ నమః ॥౨.౨౭ ॥

తృతీయోఽధ్యాయః ।

॥ విధిప్రకరణమ్  ॥
అవ్యక్తలిఙ్గీ  ॥ ౩.౧ ॥

వ్యక్తాచారః ॥ ౩.౨ ॥
అవమతః ॥ ౩.౩ ॥
సర్వభూతేషు ॥ ౩.౪ ॥
పరిభూయమానశ్చరేత్ ॥ ౩.౫ ॥
అపహతపాప్మా ॥ ౩.౬ ॥
పరేషాం పరివాదాత్ ॥ ౩.౭ ॥
పాపం చ తేభ్యో దదాతి ॥ ౩.౮ ॥
సుకృతం చ తేషామాదత్తే ॥ ౩.౯ ॥
తస్మాత్ ॥ ౩.౧౦ ॥
ప్రేతవచ్చరేత్  ॥ ౩.౧౧ ॥
క్రాథేత  వా ॥ ౩.౧౨ ॥
స్పన్దేత  వా ॥ ౩.౧౩ ॥
మణ్టేత  వా ॥ ౩.౧౪ ॥ (మన్దేత  వా)

శ‍ృఙ్గారేత  వా ॥ ౩.౧౫ ॥
అపితత్కుర్యాత్ ॥ ౩.౧౬ ॥
అపితద్భాషేత్ ॥ ౩.౧౭ ॥
యేన పరిభవం గచ్ఛేత్ ॥ ౩.౧౮ ॥
పరిభూయమానో హి విద్వాన్కృత్స్నతపా భవతి ॥ ౩.౧౯ ॥
॥ అఘోరమన్త్రప్రకరణమ్   ॥
అత్రేదం  బ్రహ్మ  జపేత్ ॥ ౩.౨౦ ॥
అఘోరేభ్యః ॥ ౩.౨౧ ॥
అథ ఘోరేభ్యః ॥ ౩.౨౨ ॥
ఘోరఘోరతరేభ్యశ్చ ॥ ౩.౨౩ ॥
సర్వేభ్యః ॥ ౩.౨౪ ॥
శర్వసర్వేభ్యః ॥ ౩.౨౫ ॥

నమస్తే అస్తు రుద్రరూపేభ్యః  ॥ ౩.౨౬ ॥

చతుర్థోఽధ్యాయః  ।

॥ విద్యాజ్ఞానప్రకరణమ్   ॥
గూఢవిద్యా తప ఆనన్త్యాయ ప్రకాశతే  ॥ ౪.౧ ॥
గూఢవ్రతః  ॥ ౪.౨ ॥
గూఢపవిత్రవాణిః  ॥ ౪.౩ ॥
సర్వాణి ద్వారాణి పిధాయ ॥ ౪.౪ ॥
బుద్ధ్యా  ॥ ౪.౫ ॥
॥ ఆధికారికమ్ అసన్మానచరిప్రకరణమ్  ॥
ఉన్మత్తవదేకో విచరేత లోకే ॥ ౪.౬ ॥
కృతాన్నముత్సృష్టముపాదదీత  ॥ ౪.౭ ॥
ఉన్మత్తో మూఢ ఇత్యేవం మన్యన్తే ఇతరే జనాః ॥ ౪.౮ ॥
॥ ఆనుషఙ్గికం  అసన్మానచరిప్రకరణమ్  ॥
అసన్మానో హి యన్త్రాణాం  సర్వేషాముత్తమః స్మృతః ॥ ౪.౯ ॥
ఇన్ద్రో  వా అగ్రే అసురేషు పాశుపతమచరత్ ॥ ౪.౧౦ ॥
స తేషామిష్టాపూర్తమాదత్త  ॥ ౪.౧౧ ॥
మాయయాసుకృతయా సమవిన్దత  ॥ ౪.౧౨ ॥
నిన్దా హ్యేషానిన్దా తస్మాత్ ॥ ౪.౧౩ ॥
నిన్ద్యమానశ్చరేత్  ॥ ౪.౧౪ ॥
అనిన్దితకర్మా  ॥ ౪.౧౫ ॥
సర్వవిశిష్టోఽయం  పన్థాః  ॥ ౪.౧౬ ॥
సత్పథః ॥ ౪.౧౭ ॥
కుపథాస్త్వన్యే ॥ ౪.౧౮ ॥

అనేన విధినా రుద్రసమీపం  గత్వా ॥ ౪.౧౯ ॥
న కశ్చిద్బ్రాహ్మణః పునరావర్తతే ॥ ౪.౨౦ ॥
॥ తత్పురుషమన్త్రప్రకరణమ్   ॥
అత్రేదం  బ్రహ్మ  జపేత్ ॥ ౪.౨౧ ॥
తత్పురుషాయ విద్మహే ॥ ౪.౨౨ ॥
మహాదేవాయ ధీమహి ॥ ౪.౨౩ ॥
తన్నో రుద్రః  ప్రచోదయాథత్  ॥ ౪.౨౪ ॥

పఞ్చమోఽధ్యాయః ।

॥యోగిలక్షణమ్ ॥
అసఙ్గః  ॥ ౫.౧ ॥
యోగీ ॥ ౫.౨ ॥
నిత్యాత్మా ॥ ౫.౩ ॥
అజః ॥ ౫.౪ ॥
మైత్రః   ॥ ౫.౫ ॥
అభిజాయతే ॥ ౫.౬ ॥
ఇన్ద్రియాణామభిజయాత్  ॥ ౫.౭ ॥
రుద్రః  ప్రోవాచ  తావత్ ॥ ౫.౮ ॥
॥శూన్యాగారగుహాప్రకరణమ్  ॥
శూన్యాగారగుహావాసీ ॥ ౫.౯ ॥
దేవనిత్యః ॥ ౫.౧౦ ॥
జితేన్ద్రియః  ॥ ౫.౧౧ ॥
షణ్మాసాన్నిత్యయుక్తస్య ॥ ౫.౧౨ ॥
భూయిష్ఠం  సమ్ప్రవర్తతే ॥ ౫.౧౩ ॥

pAshupatasUtram.pdf 7



పాశుపతసూత్రమ్

భైక్ష్యమ్  ॥ ౫.౧౪ ॥
పాత్రాగతమ్  ॥ ౫.౧౫ ॥
॥యోగపదార్థప్రకరణమ్   ॥ (యోగవిషయక వస్తు ప్రకరణమ్ )

మాంసమదుష్యం లవణేన వా ॥ ౫.౧౬ ॥
ఆపో వాపి యథాకాలమశ్నీయాదనుపూర్వశః ॥ ౫.౧౭ ॥
గోధర్మా మృగధర్మా వా ॥ ౫.౧౮ ॥
అద్భిరేవ శుచిర్భవేత్ ॥ ౫.౧౯ ॥
సిద్ధయోగీ  న లిప్యతే కర్మణా పాతకేన వా ॥ ౫.౨౦ ॥
ఋచమిష్టామధీయీత  గాయత్రీమాత్మయన్త్రితః   ॥ ౫.౨౧ ॥
రౌద్రీం  వా బహురూపీం వా ॥ ౫.౨౨ ॥
అతోయోగః ప్రవర్తతే   ॥ ౫.౨౩ ॥
ఓఙ్కారమభిధ్యాయీత ॥ ౫.౨౪ ॥
హృది కుర్వీత ధారణామ్ ॥ ౫.౨౫ ॥
ఋషిర్విప్రో మహానేషః ॥ ౫.౨౬ ॥
వాగ్విశుద్ధః  ॥ ౫.౨౭ ॥
మహేశ్వరః ॥ ౫.౨౮ ॥
॥దుఃఖాన్తప్రకరణమ్  ॥
(.....) ॥ ౫.౨౯ ॥
శ్మశానవాసీ ॥ ౫.౩౦ ॥
ధర్మాత్మా ॥ ౫.౩౧ ॥
యథాలబ్ధోపజీవకః  ॥ ౫.౩౨ ॥
లభతే రుద్రసాయుజ్యమ్  ॥ ౫.౩౩ ॥
సదా రుద్రమనుస్మరేత్  ॥ ౫.౩౪ ॥
ఛిత్త్వా దోషాణాం హేతుజాలస్య మూలమ్ ॥ ౫.౩౫ ॥

బుద్ధ్యా  ॥ ౫.౩౬ ॥
సఞ్చిత్తమ్ ॥ ౫.౩౭ ॥
స్థాపయిత్వా  చ రుద్రే ॥ ౫.౩౮ ॥
ఏకః క్షేమీ సన్వీతశోకః ॥ ౫.౩౯ ॥
అప్రమాదీ  గచ్ఛేద్దుఃఖానామన్తం  ఈశప్రసాదాత్  ॥ ౫.౪౦ ॥
॥ఈశానమన్త్రప్రకరణమ్   ॥
అత్రేదం  బ్రహ్మ  జపేత్ ॥ ౫.౪౧ ॥
ఈశానః సర్వవిద్యానామ్ ॥ ౫.౪౨ ॥
ఈశ్వరః సర్వభూతానామ్ ॥ ౫.౪౩ ॥
బ్రహ్మణోఽధిపతిర్బ్రహ్మా  ॥ ౫.౪౪ ॥
శివో మే అస్తు ॥ ౫.౪౫ ॥
సదా ॥ ౫.౪౬ ॥
శివః ॥ ౫.౪౭ ॥
ఇతి శ్రీలకులీశకృతం  పాశుపతసూత్రమ్  ।
॥ శుభమ్ ॥

The prakaraNam-s pertain to the Kaundinya

Bhashya, and their placement occurs

with some differences amongst the various

publications. These have been marked here for

ease of reference.

Sutra 5.29 is reported as missing in some

publications, which therefore have the last Sutra

numbered as 5.47; while other publications have

concluding Sutra numbered as 5.46.

Encoded and proofread by Ruma Dewan

